
Pentsalari bat desagertu da

88 urte zituela, atzo goizean zendu zen Donostian Karlos Santamaria pentsalaria. Haren aldeko hileta elizkizunak gaur
arratsaldean, 17:30etan, egingo dira Donostiako Artzain Onaren katedralean. Santamariaren heriotzak erreakzio ugari eragin ditu.

Ramon Labaien @ Fusko
Jaurlaritzako Kultura sailburu ohia

«Argi bat izan zen
guretzaty

Karlos Santamaria 1948an ezagu-
tu nuen. Gure belaunaldiarentzat
Santamaria maisu bat izan zen, ez
bakarrik zientzia gaietan eta sor-
tzaile bezala: baita politika eta er-
lijic kontuetan. bera katoliko sa-
kona baitzen, Berak erakutsi zi-
gun pentsatzen, 0so gutxi pentsa-
tzen zen mundu hartan, diktadu-
rapean eta dena ilun zegoen garai
hartan. Don Karlos argi bat izan
zen guretzat. Gero, diktadura ero-
ri zenean elkarrekin jardun ge-
nuen politikan eta herri honen
sorbidean. Karlosek paper handia
bete zuen lan horretan. bai he-
rrian eta bai belaunaldi berezi ba
tean. gaur egun gizarte hau gida-
tzen ari den belaunaldian. Zuze-
nean jotzen zuen harira. Beraren-
gandik ponderazioaren eta oreka-
ren zentzua ikasi behar dugu.
Gaur egun ez da erraza, baina hu-
ra beti bizitu zen bere sinismenen
akordioan, beti egia eta argia bila
tzen

Carlos Garaikoetxea ® Eusko

Alkartasunako lehendakaria

«Benetako humanista»
Aspaldi ezagutu nuen Karlos San-
famaria, baina batez ere Eusko
Kontseilu Nagusian, behin-behi-
neko gobernuan, lehendakari nin-
tzela. Orduan nire Hezkuntza
kontseilari izan zen. Geroztik, az-
ken urteetan batez ere, Eusko Al-
kartasunako afiliatua izan da. As-
ko estimatzen nuen bere izaera.
Euskal kulturaren ordezkari na-
barmenetakoa izan da, benetako
humanista bat. zentzu sakonean.
Horregatik guztiz errespetatu dute
sektore guztietan. Abangoardian
mugitu zen eta horren benetako
ordezkari bat izan zen, arlo guztie-
tan. Eusko Kontseilu Nagusia
konzentraziozko gobernu bat zen
eta batzuetan onartu behar zen
testu edo idazki bat guztien arte-
an. Oso adierazgarria zen denok
ados geundela Karlos arduratzen
bazen testu hori prestatzeaz.

Antonio Campos € Ikastolen

Elkarteko lehendakaria

«Gizaldi honetako
cuskaldun
garramzimsuenetako

bat da»

Duela urte mordo bat ezagutzen
nuen, Karlos Santamariak lotura
0s0 estua izan baitu ikastolen mu
gimenduarekin, Hala ere, zoritxa-
rrez tratu gutxi izan nuen berare-
kin, aukera gutxi izan nuen bera-
rekin hitz egiteko. Ikastolak mar-
txan jarri zirenean Karlos Santa
maria izen zen irakaskuntza
euskaldunaren utopia horretan
sinistu zuten lagunetako bat eta
uste zuena martxan jartzen ez ba-
zen euskara bera zalantzan egon-

Karlos Santamaria, familiak utzitako argazki batean.

go zela. Hasiera hartan han zego-
en, baina beste momentu 0so g’d

iTantzitsu batean ere izan zen, au-
tonomia aurreko garaian. Orduan
ikastolek konbenio oso garrant
tsua lortu zuten Madrilen eta su-
bentzioak jasotzen hasi ginen

Ezinbesteko lorpena izan zen ikas-
tolentzat. bestela aurrera jarrai-
tzea ezinezkoa izango baitzen, eta
lorpen horretan funtsezko lan
handia egin zuen Karlos Santama-
riak. Subentzioak lortzeko eskola
publiko ez estatal figura eman zi-
tzaien ikastolei eta horretan ere
zeresana izan zuen. Gizaldi hone-
tako euskaldun garrantzitsuene-
tako bat da eta norbait imitatu be-
har badugu, hor daukagu Karlos
Santamaria.

Mari Karmen Garmendia ¢ EAEko

Kultura sailburua
«Gorputzez txikia;
espirituz, kemenez eta

nortasunez handia
Ikaragarri estimatu, mirestu eta
maite nuen gizona zen. 1964an
ezagutu nuen ikastoletako ande-
refioen erresidentzia sortu zutene-
an. Aurrenengo egunetik han izan
nintzen eta Karlos sortzaileetako
bat izan zen. Gogoan dut 1964ko
urrian 6an Manterola kaleko an
derenoen erresidentziara iritsi ze-
nekoa. Ordura arte La Voz de Es
pana-n irakurtzen nituen bere ar-
tikuluak. Hain gertutik ezagutzea
niretzat izugarria izan zen. Bere
pentsamenduaren berri batez ere
Rikardo Arregiren bitartez izan
nuen. Gauza askotan aitzindaria,
jakintsua. apala. leiala, konpro-
mezu maila handikoa eta errefe-
rentzi bat izan da, beti izugarrizko
gizalegez jokatu duena. Ekarpen
asko egin dizkigu: bere jakinduria

¢
zabala, bere fede bizitzaren ondo-
rioz izan duen jokabidea eta Eus-
kal Herriarekiko maitasuna, eta
bere maila horretatik beti izan
duen konpromezu eta zerbitzu ja-
rrera. Gure belaunaldiko jendea
askok Karlos Santamariari zor dio
aurrera begiratzea sustraiei uko
egin gabe, traszendentziaren zen-
tzua eta bere zabaltasuna. Gorpu-
tzez gizon txikia zen, baina espiri-
tuz, kemenez eta nortasunez ika-
ragarri handia.

Angel Garcia Ronda € Eusko

Kontseilu Nagusiko kontseilaria
«Lanean urratsez urrats
aurrera egitea

gustatzen zitzaion»
lzugarrizko interesa zuen gizakiari
zegozkion arlo guztiak ezagutzeko.
interes horren ondorioz murgildu
zen diktadura garaian klandesti-
nitateko elkarte sozio-politiko as-
kotan. Kultura zabala zuen.

Eusko Kontseilu Nagusiaren
garaian nabarmendu egiten zen
bere esperientzia giza harremane-
tan: baita bere borondatea lana
egin eta aurrera egiteko ere.. Bere
ideiak sutsu defendatzen bazituen
ere. gaitasun handia zuen akor-
dioa aukerak azaltzeko konzen
trazio gobernu hartan

Ramon Rubial ® PSOEko
ichendakaria

«Gogoratzeko modukoa
da egin zuen lan zail
eta neketsua»

Karlos-Santamariaren heriotza as-
ko sentitu dut eta nire elkartasu-
na azaldu nahi diot bere familiari.
Gogoratzeko modukoa da Karlo-
sek Euskal Herriko prozesu auto-

nomikearen hasieran egin zuen
lan zail eta neketsua

Imanol Murua @ Zarauzko alkatea
dizalean eta isilean
izugarrizko lan pila

egin du»

Karlos oso gazte nintzela ezagutu
nuen, Zarautzen antolatzen geni-
tuen hitzaldi batzuetan. Dezente-
tan etorri zen Zarautzera gazteei
hitzaldiak ematera kultura eta
kristautasunari buruz. Garai har-
tan, frankismoan, oso prestijio
handia zuen eta oso kezkatua ze-
goen giza eskubideen kontuare-
kin. Frankismo garaian aurpegia
ematen zuen.

Gipuzkoako Diputatu Nagusia
nintzela urrezko domina eman ge-
nion 1991n eta seme kuttun izen-
datu genuen. Aurretik askotan
egoten nintzen berarekin, Zarau-
tzera etortzen baitzen uda pasa-
tzera. Paseatzea asko gustatzen zi-
tzaion eta askotan hitz egiten ge-
nuen. Atsegina eta jakintsua zen
Donostiako Centro de Estudios
Cientificos sortu zuen, EHUren
bultzaitzaileetako bat izan zen.
Santo Tomas Lizeoaren sortzailee
takoa... Bere kurrikuluma kalera-
tu genuenean harrituta geratu
nintzen bere bizitzan zenbat gauza
egin zituen ikusita. Pentsalari sa
kona zen eta geldirik egon ezin
duen horietakoa. Non ez du idatzi
Karlos Santamariak!

Jose Luis Alvarez Enparantza ¢
Idazlea
«Bagenekien lider bat

izan zitekeela»

Karlos Santamaria 1946an ezagu-
tu nuen nik. Garai hartan, urtero
Parisera joaten zen. Gutxienez as-

tebete edota bi Parisen igaro behar
izaten zuela esaten zuen, eta hara
joaten zen, berak zioen bezala,
«haizea hartzera», bestela hemen
ito egiten zela eta. Beti leku berbe-
rera joaten zen.

Gure ikasle garaiko sorpresa
handi bat, abertzalea zela sumatu
genuenean izan zen. Beti ezkuta-
tzen zuen, baina azkenean jakin
genuen hala zela, eta baita Jose
Antonio Agirrerekin harremanak
zituela ere. Garai hartan ezin zen
garbi esan, baina sumatzen ge-
nuen, eta guretzat 0so sorpresa
ona izan zen, honelako kategoria
handiko pertsona bat abertzalea
zela ikustea, Agirrerekin harrema-
nak zituena...

Gero, bagenekien bazuela ha-
rremana jende abertzalearekin,
bera ere abertzalea zela, eta baita
lider bat izan zitekeela ere. Berak
beti zioen familia handia zuela, eta
egia zen, zortzi bat seme-alaba zi
tuelako, eta halako batean esan
genion, «begira, hor duzu Telesfo-
ro Monzon Iparraldean, eta zu izan
zaitezke Hegoaldean bera Iparral-
dean denar. Gogoan dut bere apal
tasunarekin esan zigula Telesforo
Monzon miresten zuela, baina ez
zuela kuraiarik. adorerik. Telesfo-
ro Monzonek egiten zuena egiteko
Abertzaletasunaren borrokan argi
eta garbi sartzeko proposatzen ge-
nion, buruzagitza postu bat har-
tuz nolabait, baina adorerik ez
zuela esan zigun. Oso gizon pres
tua zen. Bazekien oso ondo non
zegoen eta non ezin zitekeen egon.
Gazteen alde zegoela. baina ez zela
inondik ere ezkerreko gizona, eta
ez zela posible bera ezkerreko gi-
zon bezala agertzea, ezin zuela be
rak bandera hori hartu.

Karmele Esnal € Santc Tomas

lizeoko irakasle ohia
«Oso askea zen,

aurrerakoia»

Berak eman zidan lekua Santo To-
mas lizeoan. Bera zuzendaria zen
orduan. Gizon zoragarria zen. Oso
jakintsua, eta jakintsu bezain bes-
te irekia pedagogia mailan. Irakas-
leak oso ongi ulertzen zituen, eta
askatasun handia ematen zien
Nire esku utzi zuen ikastola guz-
tia. Oso aurrerakoia zen. Irakasle
munduan ezagutu dudan aurre-
rakoiena. Handik urte batzuetara
ikastetxea kooperatiba bezala an
tolatzeko zituen ideiak, irakasleen
eskutan ikastola nola utzi zuen..

Lagumzu 1zugarria eman zida
ten, berak eta Joxe Migel Zumala
bek, inspektorea etortzen zenean
ere, inoiz ez baininduten bakarrik
uzten inspektoreen aurrean. Nire-
tzat beti Don Karlos izan zen. Eus
<al Herrian izan den gizonik han-
dienetako bat izan dela uste dut
nire uste apalean betiere. Jakitu-
na, eta aldi berean apala, edono-
rengana hurbiltzen zena. eta oso
aurrerakoia. Aurreiritzi zalea ez
zen, jendearen bizitza eta ideolo-
gian ez zen sartzen. Oso askea
zen, aurrerakoia





